
Annotatsiya

Mazkur to‘plamda “Yangi davr ilm-fani: inson uchun innovatsion g‘oya va
yechimlar” mavzusidagi VI Respublika ilmiy-amaliy konferensiyasi materiallari

KICHIK TADBIRKORLIK SUB’EKTLARINING SUN’TY BO‘LINISh
MUAMMOLARI

Toshtemirov To‘lqin Toirjonovich

O‘zbekiston Respublikasi Bank-moliya akademiyasi mustaqil izlanuvchisi
Email: t.toshtemiroff@mail.ru

Tel: +998 93 397 18 12

ORCID: 0009-0001-2983-2017

Toshkent, O‘zbekiston

Annotatsiya. Mazkur tezisda kichik tadbirkorlik sub’ektlarini sun’iy bo‘linishini iqtisodiy oqibatlari tahlil gilingan
bo'lib, soliq yukini kamaytirish maqgsadida soliq imtiyozlaridan foydalanish uchun kichik tadbirkorlik sub’ektlarini
bo'lish, tugatish, biriktirish davlat budjetiga, ragobatga, umumiy iqtisodiyotga salbiy ta’siri ochib beriladi.
Shuningdek, tadbirkorlikni sun’iy bo‘linish holatini keltirib chiqaruvchi omillar, sun’ly bo‘linish belgilari, uning
ijtimoiy-iqtisodiy munosabatlarga zarari, ushbu muammoni bartaraf etish yuzasidan takliflar ko‘rib chiqgiladi.

Kalit so‘zlar: kichik tadbirkorlik sub’ekti, yuridik shaxsni davlat ro‘yxatidan o‘tkazish, yuridik shaxsni tugatish,
sun’ly bo‘linish, soliq rejimi, soliq imtiyozi, aylanmadan olinadigan soliq.

PROBLEMS OF ARTIFICIAL FRAGMENTATION OF SMALL
ENTREPRENEURSHIP SUBJECTS

Toshtemirov Tulkin Toirjonovich
independent applicant of the Banking and Finance Academy of the Republic of Uzbekistan

Annotation. This thesis analyzes the economic consequences of the artificial separation of small business entities,
reveals the negative impact of separation, liquidation, and merger of small business entities to use tax benefits to
reduce the tax burden on the state budget, competition, and the overall economy. Also, factors causing artificial
division of entrepreneurship, signs of artificial division, its damage to socio-economic relations, and proposals for
eliminating this problem will be considered.

Key words: state registration of a small business entity, a legal entity, liquidation of a legal entity, artificial division,
tax regime, tax benefit, turnover tax.

Kichik tadbirkorlik sub’ektlari (kichik biznes)ning soliq yukini kamaytirish maqsadida,
soddalashtirilgan soliq tizimidan umumiy tartibdagi soliq tizimiga o‘tmaslik uchun
korxonalarni sun’iy ravishda tugatish yoki birlashtirish holatlari ko‘plab mamlakatlarda
uchraydigan muammodir. Bu holat iqtisodiyotda "soliq tizimidan qochish" (tax avoidance) yoki
"soliq rejalashtirish" (tax planning)ning bir ko‘rinishi sifatida qabul qilinadi.

Biznesni bo‘lish deganda yagona tadbirkorlik faoliyatini bir nechta korxona yoki yakka
tartibdagi tadbirkorlik yo‘nalishlarida bo‘lish tushuniladi. Biznesni bo‘lish asosan soliq rejimi,
solig imtiyozlaridan foydalanish maqsadida amalga oshiriladi. Kichik biznesni “bo‘lish”
muammolari bilan shug‘ullangan iqtisodchilarni fikriga ko‘ra, bu muammo soliq siyosati,
mikroiqtisodiyot, institutsional iqtisodiyot kabi keng sohalarni qamrab oladi. Ular soliq
tizimlarining samaradorligi, adolatliligi va soliq to‘lovchilarning xulg-atvoriga ta’sirini
o‘rganadilar hamda soliq imtiyozlari va soddalashtirilgan tizimlarning kichik biznesga ta’sirini,
shuningdek, soliq yuki oshib ketganda biznesning soligdan qochish strategiyalarini tahlil
qiladilar.

Jeyms Mirrlis (James Mirrlees) [7] va Piter Daymond (Peter Diamond) [8] kabi Nobel
mukofoti sovrindorlari optimal soliqqa tortish nazariyalari soliqqa tortishning biznes xulg-
atvoriga ta’sirini o‘rganib, agar soliqlar biznesning ishlab chiqarish jarayonlarini buzsa yoki
uning samaradorligini pasaytirsa, bu iqtisodiy o‘sishga salbiy ta’sir ko‘rsatishini ta'kidlaydilar.
Ularning fikricha, korxonalar soliq yukidan qochish uchun o'z faoliyatini o‘zgartirishi, ya’ni
"bo‘linish" yoki norasmiy sektorga o‘tishi mumkin. Daymond-Mirrlis tadqiqotlari soliglarning
firmalarning ishlab chiqarish va investitsiya qarorlariga qanday ta’sir qilishini tushunish uchun
nazariy asos yaratgan (2; 8-27).

Olga Rulkova o‘zining “Biznesni bo‘lishning asosiy xatarlari va muammolari” maqolasida
maxsus soliq rejimlari ko‘rinishidagi soliq imtiyozlari faqat kichik biznesga qaratilgan bo‘lib,
davlat tomonidan raqobat muhitini ta’'minlash maqsadida yaratilganligini, kichik biznes o‘rta
va yirik biznes darajasiga ko‘tarilgach, bu afzalliklarni suiiste’'mol gila boshlashini, shu
sababdan kichik biznesni bo‘linishi vujudga kelishini ta’kidlaydi [9].

0‘zbekiston Respublikasida ham kichik tadbirkorlik sub’ektlarini rahbatlantirsh orqali
iqtisodiy o‘sishni ta’'minlash va aholiga ish o‘rinlari yaratish kabi ijtimoiy masalalarga alohida
e’tibor qaratilmoqda. Shu bois, kichik tadbirkorlik sub’ektlari uchun alohida soddalashtirilgan
tartibda soliq rejimi va boshqa bir qator preferensiyalar joriy etilgan

Birgina kichik biznes uchun aylanmadan soliq tizimini mavjudligi va uni
umumbelgilangan soliq tizimidan soliq to‘lovchilardan soliq yuki ancha past ekanligi,
tadbirkorlarni bo‘linishiga asosiy sabablardan biri hisoblanadi.

Umuman olganda, kichik tadbirkorlik sub’ektlarini bo‘linishini bir nechta turlari va
usullari mavjud. Aynigsa soliq sababli bo‘linish, qgonuniy bo‘lsada, ba’zida "sun’iy bo‘linish"
(artificial splitting) sifatida qaraladi.

Tadbirkorlikni qonuniy va noqonuniy bo‘lish. O‘zbekiston Respublikasi Konstitutsiyasi
va tadbirkorlik sohasiga oid qonunchilik talablariga muvofiq tadbirkorlik sub’ektlarini
tugatilishi, bo‘linishi, qo‘shilishi bilan bog‘liq cheklovlar mavjud emas. O‘zbekiston
Respublikasi Fuqarolik kodeksi bilan esa, yuridik shaxslarni davlat ro‘yxatidan o‘tkazish va
yuridik shaxsni tugatish tartibi belgilangan.

Shunday qilib, tadbirkorlik faoliyatini bo‘lishni o0zi soliqga oid huquqgbuzarlik
hisoblanmaydi.

Shundan Kkelib chiqib, agar tadbirkorlik faoliyati soliglarni to‘lashdan qochish emas,
balki biznesni rivojlantirish orqali foyda ko‘rish magsadida bo‘lingan bo‘lsagina qonuniy
hisoblanadi va bu tabiiy jarayon hisoblanadi.

Shu bilan birga, turli kichik tadbirkorlik sub’ektlari o‘zlarining mustaqilligi va
alohidaligini namoyish etishlari, oz aktivlari va xodimlariga ega bo‘lishlari va o‘zlarining
kontragentlari bilan bitimlar tuzishlari kerak.

Tadbirkorlikni sun’iy bo‘lish. Kichik tadbirkorlik sub’ektlarini sun’iy bo‘lish fagat soliq
rejimi imkoniyatlaridan foydalanib, soliq imtiyozlaridan foydalanish maqsadida amalga
oshiriladi.

-maxsus soliq rejimidan foydalanish uchun bir shaxs ta’sischiligida mikrofirma va yakka
tartibdagi tadbirkorlikni ochish hamda har bir ishtirokchining daromadi belgilangan
chegaralar doirasida sun’iy ravishda cheklanadi.

-yagona markazdan sxemaning turli ishtirokchilari boshqariladi, rahbar, buxgalter,
kadrlar, moliyaviy-xo‘jalik hujjatlarini birgalikda saqlash, bir shaxs tomonidan barcha

ishtirokchilarni soliq hisobotlarini tayyorlash va tagdim etish, umumiy telefon raqam, veb-
saytlar, elektron pochta manzillar hamda kompyuterlarni IP manzillaridan foydalaniladi.

-umumiy ishlab chiqarish jarayoni, resurslardan birgalikda foydalanish (ko‘chmas mulk,
asbob-uskunalar, transport, xodimlar), yetkazib beruvchilar va mijozlarning yagona doirasi,
moddiy-texnik ta’'minot va boshqalarni amalga oshiradigan yagona xizmatlar. Bunda resurslar
ishtirokchilar guruhi doirasida hujjatlarsiz erkin foydalaniladi yoki o‘tkazish fagat qog‘ozda
amalga oshiriladi.

-ayrim ishtirokchilar faoliyatining rasmiy xarakteri: yangi mas’uliyati cheklangan
jamiyatlar va yakka tartibdagi tadbirkorlar o‘zaro bog‘liq shaxslar (er-xotinlar, qarindoshlar,
do‘stlar) nomiga ro‘yxatga olinadi. Aslida, bu shaxslar biznesda ishtirok etmaydi yoki butunlay
yagona nazorat markazi tomonidan nazorat qilinadi.

-guruh a’zosi bo‘lgan mas’uliyati cheklnagan jamiyatning ta’sischisi yoki boshgaruvchisi
ham yakka tartibdagi tadbirkor maqomiga ega bo‘lib, boshqa a’zolar bilan bitimlar tuzadi.

Ayrim xorjiy davlatlarda agarda biznesni noqonuniy bo‘lish holatlari aniqlansa,
go‘shimcha soliglar, penyalar va jarimalar qo‘llanishi mumkin.

O‘zbekiston Respublikasi Soliq kodeksiga muvofiq soliq organlari kichik biznes
sub’ektlarining tovar aylanmasi 1 milliard so‘mdan oshganligini, aylanmadan soliq to‘lovchini
to‘lash tizimidan noto‘g’ri foydlanganlik holatini aniqlasa, qo‘shimcha soliglarni hisoblash,
jarima va penyalarni hisoblashi mumkin.

Lekin, amaliyotda soliq organlari tomonidan kichik tadbirkorlik sub’ektlarini bo‘linishi
bilan bog‘liq holatlar yuzasidan javobgarlikka tortilgan yoki sud ishlari mavjud emas.

Xulosa qilib shuni aytish lozimki, maxsus soliq rejimlari ko‘rinishidagi soliq imtiyozlari
fagat kichik tadbirkorlik sub’ektlari uchun belgilanadi va mohiyatan barcha bozor
ishtirokchilari uchun teng raqobat sharoitlarini yaratishga qaratilgan va bunday imtiyozlardan
foydalanishini suiiste’'mol qilish davlatning kichik biznes sub’ektlarini soliq mexanizmlari
orqali qo‘llab-quvvatlash borasidagi sa’y-harakatlariga putur yetkazadi.

Shu sababli, kichik tadbirkorlik sub’ektlarini bo‘linishini oldini olish, tadbirkorlarni
toifasi o‘zgarganda soliq yukini keskin ortib ketishiga yo‘l qo‘ymaslik, ularni o‘rta biznes va
yirik biznes toifalariga o‘tishini rag'batlantirish uchun soliq imtiyozlari va pereferensiyalar
joriy etilishi magsadga muvofiq hisoblanadi.

